
O‘YINNING BOLA FAOLIYATI 
SIFATIDAGI MOHIYATI VA 

O‘ZIGA XOSLIGI

Otasheva Lola Shoto‘rayevna
Termiz davlat pedagogika instituti,

Maktabgacha ta’lim kafedrasi o’qituvchisi

Annotatsiya: Maqolada maktabgacha yoshdagi bolalar shaxsiyatini shakllantirish muhim bosqich ekanligi, pedagogik 
faoliyatda o‘yinlarning ahamiyati va muvaffaqiyati, bolalarning shaxsiyati, aqliy-axloqiy va irodaviy fazilatlarini shakllanti-
rishda pedagogning o‘rni, o‘yin turlari, mashhurlarning fikrlari hamda ta’lim sifatini oshirishda o‘yinlarning afzalliklari 
haqida ma’lumotlar keltirilgan.

Kalit so‘zlar: salohiyat, kamolot, kompetensiya, faollik, mahorat, kompetentlik, intellektual salohiyat, kommunikativlik, 
ijtimoiylashuv, estetik tarbiya.
Abstract: The article provides information about the significance of personality development in preschool children, the 
importance and effectiveness of games in pedagogical practice, the role of the educator in shaping children’s personality, 
intellectual, moral and volitional traits, types of games, the views of well-known figures, and the benefits of games in 
improving the quality of education.

Key words: potential, maturity, competence, activity, skill, intellectual competence, communicativeness, socialization, 
aesthetic education.
Аннотация: В статье представлена информация о том, что формирование личности детей дошкольного воз-
раста является важным этапом, об особенностях и эффективности игры в педагогической деятельности, о роли 
педагога в формировании личности, интеллектуальных, нравственных и волевых качеств у детей, о видах игр, 
мнениях известных личностей, а также о преимуществах игры в повышении качества образования.

Ключевые слова: потенциал, зрелость, компетентность, активность, умение, интеллектуальная компетентность, 
коммуникабельность, социализация, эстетическое воспитание.

KIRISH
O‘yın – inson o‘zligining namoyon bo‘lishi, uning takomillashuv usulidir. O‘yin kattalar hayotida muayyan 

o‘rin tutar ekan, u bolalar uchun alohida ahamiyatga egadir. Uni “bolalikning hamrohi” deb atash qabul qilingan. 
U maktabgacha yoshdagi bolalar hayotining asosiy mazmunini tashkil etadi. Mehnat va ta’lim bilan uzviy 
aloqada bo‘lgan holda yetakchi faoliyat sifatida namoyon bo‘ladi. Bola shug‘ullanadigan ko‘pchilik jiddiy ishlar 
o‘yin shaklida bo‘ladi. O‘yinda shaxsdagi barcha mavjud jihatlar ishga tushadi: bola harakat qiladi, gapiradi, 
idrok etadi, o‘ylaydi. O‘yin tarbiyaning muhim vositasi sifatida namoyon bo‘ladi.

O‘yin qadim zamonlardan beri pedagog, psixolog, faylasuf, etnograf, san’atshunos olimlar diqqatini o‘ziga 
tortib kelgan bo‘lib, jamiyat hayotida mehnatdan keyin turadi va uning mazmunini belgilaydi. Ibtidoiy jamoa 
qabilalari o‘z o‘yinlarida ovchilik, urush, dehqonchilik ishlarini aks ettirganlar. Masalan, o‘sha davrdagi ba’zi 
qabilalarning sholi sepish jarayoni o‘yinlar bilan juda katta tantana qilib amalga oshirilgan.

MAVZUGA OID ADABIYOTLAR SHARHI
O‘yinning bola faoliyati sifatidagi mohiyati va o‘ziga xosligi mavzusi yuzasidan bir qancha olimlar o‘zlarining 

fikrlarini bildirib o‘tganlar. Ya.A.Komenskiy, K.D.Ushinskiy, A.S.Makarenko, P.F.Lestgaftlarning g‘oyalari hozirgi 
zamon bolalar o‘yinlari nazariyasi uchun ham ahamiyatlidir. “Bolalar o‘yini ko‘p asrlik tarixga ega. Bu, – deb 
yozgan edi K.D.Ushinskiy, – insonning o‘zi tomonidan ishlab chiqilgan qudratli tarbiyaviy vosita va shuning 
uchun ham unda inson tabiatining haqiqiy ehtiyoji ifodalangan”.

Yan Amos Komenskiy o‘yinni bola faoliyatining, uning tabiati va mayllariga to‘g‘ri keladigan zarur shakli 
deb hisoblardi. Uning fikricha, o‘yin – bolaning barcha qobiliyat ko‘rinishlari rivojlanadigan jiddiy aqliy faoliyatdir. 

mida tengdoshlari bilan do‘stlashadi. Ya.A.Komenskiy o‘yinga quvnoq bolalik va bolaning uyg‘un rivojlanish 
sharti sifatida qarar ekan, kattalarga bolalar o‘yinlariga e’tiborli munosabatda bo‘lishni, ularga oqilona rahbarlik 
qilishni maslahat bergan edi. P.F.Lestgaft bolalar o‘z o‘yinlarida tevarak-atrofdan olgan taassurotlarini aks etti-
radilar. Bunday faoliyat bolaning rivojlanishida katta ahamiyatga egadir. Shunday qilib, o‘yinning ijtimoiy voqea 
ekanligini, o‘yinda tevarak-atrofdagi borliq aks ettirilishini ilg‘or olim va pedagoglar o‘zlarining kuzatuv va ilmiy 
tadqiqotlari orqali isbotlab berdilar.

Ilk yoshli bolalar o‘yin faoliyatining birinchi bosqichi tanishtiruvchi o‘yin bo‘lib, u narsa-buyum-o‘yin faoliya-
tidir. Uning mazmuni qo‘l ishidagi murakkab va nozik harakatlardir.

Keyingi bosqich – aks ettiruvchi o‘yin hisoblanadi. Bu ilk yoshli bolalar o‘yini psixologik mazmunining rivoj-
lanishida eng yuqori nuqta hisoblanadi. Kattalar ta’lim-tarbiyaviy ishlarini ma’lum izchillik bilan olib borsalar, bu 
yoshdagi bolalar narsa va buyumlar nomini, nimaga ishlatilishini bilib oladilar va bu yangi bilimlarni o‘z o‘yin-
larida qo‘llay boshlaydilar. Bu yoshdagi bolalar o‘yini mazmuni jihatidan predmetli faoliyatni aks ettiradi. Birinchi 
yoshning oxiri va ikkinchi yoshdagi bolalar o‘yinida syujetni aks ettirish yuzaga keladi. Bola qo‘lidagi buyum 
bilan undan qanday foydalanish kerakligini aks ettiradi. Navbatdagi bosqich – rolli o‘yin bo‘lib, unda bolalar 
o‘zlariga tanish bo‘lgan kattalar mehnati va kishilarning ijtimoiy munosabatlarini aks ettiradilar. Bolalar o‘yin 
faoliyatining bosqichma-bosqich rivojlanishi to‘g‘risidagi ilmiy tasavvurlar har xil yosh guruhlarida bolalarning 
o‘yin faoliyatiga rahbarlik qilish uchun aniq, sistemali tavsiyalarni ishlab chiqish imkoniyatini yaratadi.

TADQIQOT METODOLOGIYASI
Ta’limning o‘yin jarayonini, ayniqsa, ochiq havoda amalga oshirish bolalarda kuzatuvchanlik va ijodkorlikni 

rivojlantirib, ularni ranglarni, shakllarning katta-kichikligini, hidini, ta’mini aniqlashga, umuman, sensor qobiliya-
tini taraqqiy ettirishga o‘rgatib boradi. Jismoniy mashqlar o‘tkazish chog‘ida ham turli she’riy yoki topishmoqli 
o‘yinlardan foydalanish maqsadga muvofiqdir. Bolalarda mustaqil bajarish malaka va ko‘nikmalarini hosil qilish, 
ularning zehnini o‘stirish, tez hisoblash ko‘nikmalarini rivojlantirish, ijodiy fikr mahsulini o‘stirish, qiziqishlarini 
oshirish maqsadida mashg‘ulotlarni zamonaviy usullardan foydalanib o‘tish davr talabidir. Matematika, nutq 
o‘stirish, atrof-olam bilan tanishtirish, mehnat mashg‘ulotlarida “Sahnalashtirilgan”, “O‘yin-musobaqa”, “Teatr-
lashtirilgan”, “Sayohat”, “Konvert” mashg‘ulotlaridan foydalanish samarali natija beradi. O‘yin jarayonidagi 
bolalar faol faoliyatining psixik taraqqiyot uchun ahamiyati shundaki, bolalarning turli sifat va fazilatlari o‘yin 
jarayonida faqat namoyon bo‘libgina qolmay, balki bu sifat va fazilatlar mustahkamlanadi va o‘zlashtiriladi.

TAHLIL VA NATIJALAR
Psixologlar adabiyotlar tahliliga tayanib, maktabgacha yoshdagi bolalarning o‘ziga xos xususiyatlari 

qatoriga quyidagilarni kiritadilar: bola odamlarning faoliyati, ularning predmetlarga munosabati va o‘zaro 
muomalasiga qiziqadi; bola rolli o‘yinda atrofdagi voqelikning eng tashqi, ifodali, jo‘shqin, his-tuyg‘uli jihatlarini 
aks ettiradi; rolli o‘yinda bola kattalar bilan bir xil sharoitda, yagona zaminda yashayotganini his etgan holda 
o‘z istagini amaliyotga tadbiq qiladi; kattalar hayoti va faoliyatiga kirish bolaning tasavvur timsollari tariqasida 
namoyon bo‘lsa ham, umuman, uning chinakam shaxsiy hayotida o‘chmas iz qoldiradi.

O‘yinning bola tarbiyasidagi asosiy roli bolalar muassasasi hayotini u bilan boyitishni talab etadi. Shuning 
uchun ham o‘yin bolalar hayotining kun tartibiga doimiy qilib kiritilgan. O‘yinlar uchun nonushtagacha va undan 
keyin, mashg‘ulotlardan so‘ng, sayrlardan so‘ng, kechqurun uyga ketishdan oldin vaqt ajratiladi. Ertalab o‘ta 
harakatchanlikni talab qilmaydigan o‘yinlar uchun sharoit yaratish maqsadga muvofiqdir. Mazmunan ko‘proq 
didaktik o‘yinchoqlar, stol ustida o‘ynaladigan stol-bosma o‘yinlari, syujetli-rolli o‘yinlarni o‘ynagan ma’qul.

XULOSA
Maktabgacha ta’lim tashkilotlaridagi pedagogik jarayonda o‘yinning tutgan o‘rni juda katta bo‘lib, o‘yindan 

maktabgacha yoshdagi bolalarni tarbiyalash va ularga ta’lim berishda keng foydalaniladi. Zero, o‘yin – bolalarning 
mustaqil faoliyati bo‘lib, unda bolaning ruhiyati namoyon bo‘ladi; o‘yin – maktabgacha tarbiya yoshidagi bolalar 
hayotini tashkil etish shaklidir; o‘yin – bolalarni har tomonlama tarbiyalash vositalaridan biridir; o‘yin – bolalarga 
ta’lim va tarbiya berishning metod va usulidir; o‘yin – bolalarni o‘quv faoliyatiga tayyorlash vositasidir.

Taniqli pedagog-olimlarning olib borgan tadqiqotlari o‘yinga kompleks rahbarlik qilish orqali bolalar o‘yinining 
mazmuni, tashkil etilishi, tuzilishi, bolalarning axloqiy munosabatlari hamda o‘yin rivojlanish darajasiga ta’sir 
etish mumkinligini ko‘rsatadi. Zero, “Biz oldimizga mamlakatimizda Uchinchi Renessans poydevorini barpo 
etishdek ulug‘ maqsadni qo‘ygan ekanmiz, buning uchun yangi Xorazmiylar, Ibn Sinolar, Ulug‘beklar, Navoiy 
va Boburlarni tarbiyalab beradigan muhit va sharoitlarni yaratishimiz kerak”, – deya ta’kidlagan edi davlatimiz 
rahbari.

Pedagogika fanlari

Pedagogika nazariyasi. Pedagogik ta’limotlar tarixi

Ta’lim va tarbiya nazariyasi va metodikasi (sohalar bo‘yicha)

Maxsus pedagogika

Jismoniy tarbiya va sport mashg‘ulotlari nazariyasi va metodikasi

Kasb-hunar ta’limi nazariyasi va metodikasi

Elektron ta’lim nazariyasi va metodikasi (ta’lim sohalari va bosqichlari bo‘yicha)

Ta’limda menejment

Maktabgacha ta’lim va tarbiya nazariyasi va metodikasi

Ijtimoiy pedagogika

Tarix fanlari

Psixologiya fanlari

Fizika-matematika fanlari

Kimyo fanlari

Biologiya fanlari

Falsafa fanlari

Filologiya fanlari

Geografiya fanlari

13.00.00

13.00.01

13.00.02

13.00.03

13.00.04

13.00.05

13.00.09

07.00.00

19.00.00

01.00.00

02.00.00

03.00.00

09.00.00

10.00.00

11.00.00



AKTABGACHA VA
AKTAB TA’LIMI

AKTABGACHA VA
AKTAB TA’LIMI

M
A

K
TA

B
 T

A’
LI

M
I

SC
H

O
O

L 
ED

U
CA

T
IO

N
Ш

К
О

Л
Ь

Н
О

Е 
О

Б
РА

ЗО
В

А
Н

И
Е

206

2025-yil, iyun, №6-son

2025. №6

Ingliz tili muharriri: Feruz Hakimov
Musahhih: Alibek Zokirov
Sahifalovchi va dizayner: Iskandar Islomov

 © Materiallar ko‘chirib bosilganda “Maktabgacha va maktab ta’limi” jurnali manba sifatida 
ko‘rsatilishi shart. Jurnalda bosilgan material va reklamalardagi dalillarning aniqligiga mualliflar 

ma’sul. Tahririyat fikri har vaqt ham mualliflar fikriga mos kelamasligi mumkin. Tahririyatga 
yuborilgan materiallar qaytarilmaydi.

Manzilimiz: Toshkent shahar, Yunusobod tumani
19-mavze, 17-uy. 

“Maktabgacha va maktab ta’limi” jurnali 26.09.2023-yildan 
O‘zbekiston Respublikasi Prezidenti Adminstratsiyasi huzuridagi

Axborot va ommaviy kommunikatsiyalar agentligi tomonidan
№C–5669363 reyestr raqami tartibi bo‘yicha ro‘yxatdan o‘tkazilgan.

 Litsenziya raqami: № 136361.


